
ҖИДЕГƏН   ЧИШМƏ 
 
САРА САДЫЙКОВА    музыкасы 
ГОМƏР    БƏШИРОВ сүзлəре 
 
Җидегəн чишмəлəрдə җиде улак,  
Челтер-челтер ага көмеш су.  
Көмеш сулар ага, кошлар сайрый,  
Шул чакларда бигрəк ямансу. 
 
Җидегəн чишмəлəргə йөзек салдым,  
Җидегəн йолдыз күреп калсын, дип.  
Җанкай-җанаш алсын да куансын,  
Вəгъдəлəрем булып калсын, дип. 
 
Җидегəн чишмəлəргə чилəк куйдым,  
Пар чилəгем тизрəк тулсынга.  
Без сөябез, җаный, яр булсынга,  
Без йөрмибез вакыт узсынга. 
 
Җидегəн чишмəлəрнең талы бөгелə, 
Акрын искəн җəйге җиллəргə.  
Сез каласыз инде, без китəбез,  
Без китəбез ерак иллəргə. 


